
CONVENIO DE COLABORACION ENTRE A AXENCIA TURISMO DE GALICIAE
O CONCELLO DE LOUSAME PARA O ACONDICIONAMENTO DE BENS
PATRIMONIAIS DO CONCELLO PARA A SUA POSTA EN VALOR TURISTICA

REUNIDOS

Por unha parte, D. Alfonso Rueda Valenzuela, vicepresidente primeiro e conselleiro de
Presidencia, Xustiza e Turismo, en representacion da Axencia de Turismo de Galicia, en
calidade de presidente, segundo se establece na Disposicion adicional novena do Decreto
130/2020, do 17 de setembro (DOG ndm. 190, do 18 de setembro), e de conformidade coa
atribucion do artigo 15.2.c) dos estatutos da Axencia Turismo de Galicia, aprobados polo
Decreto 196/2012, do 27 de setembro (DOG ndm. 193, do 9 de outubro).

Pola outra, Dna. Maria Teresa Villaverde Pais, alcaldesa-presidente do concello de Lousame,
ao abeiro das competencias que para vincularse neste acto se lle confiren na Lei reguladora
das bases do réxime local, Lei 7/1985, do 2 de abril, e na Lei 5/1997, do 22 de xullo, de
administracion local de Galicia.

Interverien en funcion dos seus respectivos cargos en exercicio das facultades que, para convir

en nome das entidades que representan, tefien conferidas

EXPONEN

Primeiro.- Que ao abeiro do disposto na Lei 5/1997, do 22 de xullo, de Administracion local
de Galicia, a Xunta de Galicia e as entidades locais poderan celebrar convenios de
colaboracion entre si para a mais eficaz xestion e prestacion de servizos da sia competencia,
podendo coordinar as suas politicas de fomento dirixidas a un mesmo sector, executar

1

% Xacobeo 2021


https://sede.xunta.gal/cve?idcve=YbKTJlLnh7

Verificacion: https://sede.xunta.gal/cve

= CVE: YbKTJILnh7

of

XA XUNTA i
2 ¥ DE GALICIA JrAlCia

puntualmente obras ou servizos e adoptar as medidas oportunas para acadar calquera outra

finalidade de contido analogo.

Que os concellos, segundo se sinala no artigo 25.2.h) da Lei 7/1985, do 2 de abril, reguladora
das bases de réxime local, posto en relacion coa Lei 7/2011, do 27 de outubro, do turismo de
Galicia, tefien competencias en materia de turismo, en concreto a “informacion e promocion

da actividade turistica de interese e ambito local”.

Segundo.- Que o artigo 148.1.18% da Constitucion establece como competencias da
Administracion Xeral do Estado que poderan asumir as Comunidades Auténomas, a relativa a

promocion e ordenacion do turismo no seu ambito territorial.

Que a Comunidade Autonoma de Galicia ten competencias, con caracter exclusivo, tal e como
se desprende do contido do seu Estatuto de Autonomia, en materia de promocién e ordenacion
do turismo dentro da comunidade (artigo 27.21).

Que a Axencia Turismo de Galicia, segundo o Decreto 196/2012, do 27 de setembro, polo que
se crea a Axencia de Turismo de Galicia e se aproban os seus estatutos, é a entidade publica
instrumental da Comunidade Auténoma de Galicia que se crea co obxectivo de impulsar,
coordinar e xestionar a politica autonémica en materia de turismo e, en especial, a promocion
e a ordenacion do turismo dentro da comunidade e a conservacion e promocién dos camifios

de Santiago.

Para lograr esta finalidade a Axencia Turismo de Galicia acomete, no ambito das suas
competencias, un decidido apoio a promocién e fomento do sector turistico de Galicia a través
daquelas accions que lle permiten acadar os seus obxectivos. No exercicio das suas funcions
correspondelle executar as medidas definidas para a promocion e fomento do sector turistico
de Galicia, levar a cabo plans e programas de accién e colaborar no desenvolvemento de

actuaciéns que lle permitan acadar os seus obxectivos.

Co obxecto de promover o turismo no concello, as partes consideran esencial colaborar na
realizacion deste convenio, xa que se trata dunha accion de interese comun. Todo isto,
englobase ademais no eido competencial da Axencia Turismo de Galicia, no seu programa
761A.

Terceiro.- Que o concello de Lousame proxecta o acondicionamento dalguns dos bens

patrimoniais que se atopan no seu territorio para a sia posta en valor turistica.

Por un lado pretende o acondicionamento, limpeza, sinalizacién e accesibilidade do Castro

de Comparada.

Entre o rico patrimonio cultural do concello de Lousame atopase o Castro de Comparada.
Tratase dun asentamento defensivo da ldade do Ferro-Epoca Galaicorromana de forma

ovalada, asentado nun val sobre un esporédn con vertente cara o rio Vilacova.

Presenta unha croa de forma circular e varias lifias defensivas, unha muralla que a rodea,
parapetos, unha plataforma e un foso. Ten un desnivel mais acusado pola beira N cara o rio.
As stas medidas son de 70 m no eixo N a S e de 80 m no eixo E-V. Foron localizados varios
muifios de man e diferentes obxectos de metal e cerdmica durante tarefas agricolas realizadas

no interior ca croa. Proximo a el atopase o Castro de Servia, & outra beira do rio Vilacova.

O Castro posue grande potencialidade ao conservar practicamente intacta a sta configuracion
bésica orixinal e trazado defensivo. De feito a dia de hoxe son totalmente perceptibles os seus
elementos defensivos principais como a muralla que rodea a croa, na que se aprecia a
estrutura muraria de cachoteria orixinal, o parapeto externo da mesma, foso perimetral con
abruptas e fondas pendentes, asi coma dous recintos defensivos con senllas terrazas internas

cara o N e delimitados polo rio.

Tratase dun xacemento caracteristico da ldade do Ferro-Epoca Galaicorromana, cunhas
Optimas condiciéns de conservacion e monumentalidade, supofiendo un recurso turistico do

concello e tamén da nosa Comunidade Autonoma.

A actuacion gue se pretende realizar a través do presente convenio ten como obxectivos o
acondicionamento, limpeza, accesibilidade, sinalizacion e posta en valor do Castro de
Comparada e a sua contorna inmediata, tendo en conta 0s recursos paisaxisticos, historicos e
tradicionais dos espazos dos que forma parte, entre estes o rio de Vilacoba, asi coma da
infraestrutura viaria. A proposta baséase en criterios de sostebilidade, conservacionistas e de

respecto polo medio natural e patrimonial.
Tales obxectivos desenvolveranse en tres fases:

- Adecuacion do acceso principal
- Limpeza, tala e retirada de vexetacion do castro

- Documentacion e sinalizacion

Por outro, proxecta o acondicionamento do entorno, limpeza e posta en valor da Ponte de

Berrimes.

A ponte histérica de Berrines e unha obra de fabrica antiga, seguramente de orixe baixo

medieval, ainda que a stia aparencia actual semella de Epoca Moderna.

A obra antiga consiste nun arco de medio punto con dous estribos de cantaria no intrados e
boveda, cunha superestrutura de cachoteria. Nalgins puntos da plataforma aprécianse laxes

que indicarian a existencia dun pavimento enlousado.

Pola sua beleza, interese arquitectonico, papel histérico e doado acceso e contemplacion

constitie un magnifico recurso cultural e turistico, proximo &s cabezas dos concellos de

Lousame e Noia a beira dunha das stas vias de comunicacion. Estas caracteristicas outorgan a

area importantes valores deste o punto de vista paisaxistico, patrimonial e turistico.

A actuacion a realizar ten como obxectivo o acondicionamento, limpeza e posta en valor da

Ponte de Berrimes e o0 entorno inmediato, a través das seguintes accions:

- Limpeza de vexetacidon, sedimentos e desbroce

- Limpeza de estruturas e recuperacion do enlousado da ponte
- Recolocacidon de pezas orixinais de cantaria

- Sinaléctica

- Panel explicativo

Cuarto.- Que o Plan Estratéxico do Turismo de Galicia 2020 constriese co propdsito de

consolidar un destino competitivo, cun gran valor estratéxico na economia galega.
Tres son os retos da estratexia de Turismo 2020 e once as suas lifias estratéxicas.

O Reto 1.- Aproveitar o potencial dos recursos naturais de Galicia, que permiten construir un
destino Unico e diferencial, artellado ¢ redor dunha Marca: Galicia. A sustentabilidade do

destino sera o fio condutor na construcién das lifias estratéxicas que se contemplan:
» Paisaxe, recursos naturais e sustentabilidade.

« Valores diferenciadores e 0 seu potenciamento

A mobilidade turistica

» Os camifios de Santiago como dinamizadores do pais

A sla vez, a lifia estratéxica 2 ten por obxecto os valores diferenciadores e a sua

potenciacion, e nela establécese que o patrimonio material e inmaterial, a nosa cultura e o

termalismo son recursos e valores que nos diferencian e vertebran unha experiencia turistica
propia e singular. Estes valores estdn asociados univocamente con Galicia, xerando a
dimensidn turistica da marca. A enogastronomia como recurso transversal, como parte tameén
do noso acervo cultural, no que os produtos de proximidade forman a base na que traballa
unha cocifia cada vez mais recofiecida internacionalmente. Ademais, continuamos sendo un
territorio caracterizado pola calidade e autenticidade, o que nos outorga un gran potencial

como destino de slow tourism.

Son obxectivos estratéxicos desta lifia:

1. Singularizacién dos nosos valores diferenciadores
2. Impulso da enogastronomia galega.

3. Impulso do turismo termal.

Concorren, asi, razons de interese publico que xustifican o outorgamento dunha subvencion
sen que proceda promover a concorrencia publica ao ser o concello beneficiario & Unica

entidade que pode desenvolver & actuacién subvencionada.

En consecuencia, ambas partes acordan subscribir o presente convenio con suxeicion as

seguintes

CLAUSULAS
Primeira.- Obxecto do Convenio.

Constitie o obxecto deste convenio establecer o marco de colaboracion entre Axencia

Turismo de Galicia e o concello de Lousame para o acondicionamento do Castro de

Comparada e a Ponte de Berrimes, bens patrimoniais do concello, para a sta posta en valor

turistica.
Segunda.- Orzamento e financiamento.

O orzamento estimado para as actuacions obxecto deste convenio ascende a 39.942,83 € (IVE

incluido) co seguinte desagregamento:

Acondicionamento Castro de Comparada:

uDS DESCRICION PREZO TOTAL
UNITARIO

1 Proxecto integral para as 3 fases 2.600€ 2.600€

1 Modificacion contido e desefio 600€ 600€

panel informativo e vinilo

1 Limpeza, roza, adecuacion acceso 2.500® 2.500®
con control arqueol6xico e retirada

panel madeira

2 Execucién e instalacion de duas 400€ 800€

sinais indicativas para estrada

1 Resituacion contenedores lixo e 1.200€ 1.200€
instalacion cubrecontedores 2 ud

carga frontal

1 Colocacion 2 laxas de granito 800€ 800€

fronte panel informativo vertical de

1 Direccion de obra e visitas a campo 900€ 900€
1 Informe-memoria arqueoldxica da 1.200€ 1.200€
Fase 1
SUBTOTAL 10.600,00 €
Gastos xerais e beneficio industrial 2.014€
(19%)
SUBTOTAL 12.614,00 €
IVE (21%) 2.648,94 €
TOTAL 15.262,94 €
Acondicionamento Ponte de Berrimes:
ubDS DESCRICION PREZO TOTAL
UNITARIO
1 Proxecto de recuperacion 1.300€ 1.300€
5 Arquitecto 190€ 950€
16 Arquedlogo 190€ 3.040,00€
10 Restaurador 190€ 1.900,00€

5 Canteiro 190€ 950€

10 Oficial 160€ 1.600€

1 Estudo documental e contidos do 700€ 700€
panel informativo

1 Alugueiro maquinaria, contedor e 1.500€ 1.500€
medios auxiliares

1 Materiais e funxibles 900€ 900€

4 Sinalética 500€ 2.000€

1 Construcion e  desefio  panel 1.100,00€ 1.100,00€
interpretativo

1 Informe-memoria final 1.200,00€ 1.200,00€
SUBTOTAL 17.140,00 €
Gastos Xerais+Beneficio Industrial 3.256,60 €
(19%)
SUBTOTAL 20.396,60 €
IVE (21%) 4.283,29 €
TOTAL 24.679,89 €

A Axencia Turismo de Galicia realizara unha achega por importe maximo de 25.000€ con
cargo & aplicacion orzamentaria 11.A2.761A.760.0 “Mellora dos recursos turisticos das

entidades locais” para o ano 2020, proxecto 2016 00002.

Esta achega canalizarase a través dunha subvencion concedida polo procedemento de
concesion directa de acordo co establecido nos artigos 19. 4. c) e 26 da Lei 9/2007, do 13 de
xufio, de subvenciéns de Galicia, e 36.c) e 40 do seu regulamento, aprobado polo Decreto
11/2009, do 8 de xaneiro.

Terceira. - Gastos subvencionables

De acordo co previsto no artigo 29 da Lei 9/2007, do 13 de xufio, consideraranse
subvencionables os gastos que, sen admitir dubida, respondan & natureza da actividade
subvencionada de acordo coa prevision de orzamento recollida na clausula segunda e que se
realicen a partir do 1 de xaneiro de 2020. En ningun caso o custe de adquisicion dos gastos

subvencionables podera ser superior ao valor de mercado.
Cuarta.- Compromiso das partes

1. O Concello, como entidade beneficiaria da subvencién da Axencia Turismo de Galicia,

asume as seguintes obrigas:

- Desenvolver as actuacions recollidas nas clausulas primeira e segunda deste convenio, e que
constitien o seu obxecto e xustificar a realizacion da actividade e o cumprimento da

finalidade que determinou a concesion da subvencion.

- Incluir en toda a documentacidn e soportes especificos para o evento que se trata dunha
actuacién con financiamento da Xunta de Galicia e incluir a marca do Xacobeo 2021, de

acordo co manual de identidade visual, aprobado polo Decreto 167/2018, do 29 de novembro,

polo que se regula a utilizacion da marca Xacobeo 2021 (DOG num. 1, do 2 de xaneiro de
2019).

- Colocar un cartel de obra no que conste de xeito visible a colaboracion da Xunta de Galicia

de acordo co previsto no paragrafo anterior.

- Achegar a informacion que lle sexa requirida pola Intervencion Xeral da Comunidade
Auténoma, o Consello de Contas e o Tribunal de Contas no exercicio das suas funciéns de

fiscalizacion e control do destino da subvencién.

- Comunicar & Axencia Turismo de Galicia a obtencién doutras subvencidns, axudas, ingresos
ou recursos que financien a actividade subvencionada procedentes de calquera administracion
ou entes publicos ou privados nacionais ou internacionais. Esta comunicacion debera
efectuarse tan pronto como se cofieza e, en todo caso, con anterioridade & xustificacion da

aplicacion dos fondos recibidos.

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias e fronte & Seguridade Social e de non ter pendente de
pago algunha outra débeda coa Administracion publica da Comunidade Auténoma, asi como
unha declaracién responsable de non estar incursa en ningunha das prohibicions para obter a
condicion de beneficiario, establecidas no artigo 10 da Lei 9/2007, do 13 de xufio, de
subvencions de Galicia, de conformidade co disposto nos artigos 10 e 13 do Regulamento da
dita lei, aprobado polo Decreto 11/2009, do 8 de xaneiro.

- Acreditar ante a Axencia Turismo de Galicia o cumprimento do deber de remision ao
Consello de Contas das contas xerais de cada exercicio, conforme o indicado no artigo 4 e na
disposicion transitoria Gnica do Decreto 193/2011, do 6 de outubro, polo que se regulan

especialidades nas subvencidns as entidades locais galegas.

- Manter, de ser o caso, a propiedade sobre os investimentos subvencionados, e a vinculacion

destes & actividade econdmica que motivou a axuda, durante un periodo minimo de 5 anos.

- Subministrar & Axencia Turismo de Galicia, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacidn necesaria para o cumprimento pola Axencia Turismo de Galicia, das obrigas

previstas no Titulo | da citada lei.
- As demais obrigas previstas no artigo 11 da Lei 9/2007, do 13 de xufio.

2. A Axencia Turismo de Galicia comprométese a colaborar no financiamento do custe das
actuacidns previstas a través do outorgamento dunha subvencion polo importe establecido na

clausula segunda.
Quinta.- Compatibilidade

A achega econOmica prevista no presente instrumento serd compatible con outras
subvencions, ingresos, axudas ou recursos para a mesma finalidade, procedentes de calquera
Administracion ou entes publicos ou privados, nacionais, da Union Europea ou organismos

internacionais.

De conformidade co artigo 17.3 da Lei 9/2007, do 13 de xufio, 0 importe da subvencion en
ningln caso poderd ser de tal contia que, illadamente ou en concorrencia con outras

subvencidns, axudas, ingresos ou recursos, supere o custe da actividade subvencionada.
Sexta.- Inexistencia de relacion laboral

A subscricion do presente convenio non implicara relacion laboral ou de calquera outra
natureza entre a Axencia Turismo de Galicia, e as persoas ou profesionais que desenvolvan as

accions que constitien o obxecto do mesmo, de xeito que non se lle poderd esixir

responsabilidade algunha directa nin subsidiaria por actos ou feitos acaecidos no

desenvolvemento deste.
Sétima.- Subcontratacion.

Poderan ser obxecto de subcontratacion, total ou parcial, as actividades subvencionadas a
través deste convenio, tendo en conta o disposto nesta clausula e de acordo co establecido no
artigo 27 da Lei 9/2007, do 13 de xufio, de subvenciéns de Galicia. En todo caso quedan fora
da subcontratacion aqueles gastos nos que tefia que incorrer o Concello para a realizacion por

si mesma da actividade subvencionada.

A necesidade da subcontratacidn estard debidamente motivada pola entidade beneficiaria e, en

ningun caso, supora un aumento do custo da actividade subvencionada.

Os subcontratistas quedardn obrigados soamente ante o Concello, que asumira a total
responsabilidade da execucion da actividade subvencionada fronte & administracion. O
organismo local sera a responsable de que na execucion da actividade subvencionada
concertada con terceiros se respecten os limites establecidos neste convenio en canto &
natureza e contia dos gastos subvencionables e esixiranlles &s/aos subcontratistas o0s

documentos acreditativos dos pagamentos correspondentes.

Osl/as subcontratistas estan obrigados/as a facilitarlles aos organismos de auditoria e control

toda a informacién necesaria relativa s acciéns subcontratadas.

En ningln caso podera concertar o beneficiario a execucion total ou parcial das actividades

subvencionadas con:

a) Persoas ou entidades incursas nalgunha das prohibicions do artigo 10 da Lei 9/2007, do 13

de xufo, de subvenciéns de Galicia.

b) Persoas ou entidades que percibisen outras subvencions para a realizacion da actividade

obxecto de contratacion.

) Intermediarios ou asesores nos que os pagamentos se definan como unha porcentaxe de
custo total da operacion, agas que o dito pagamento estea xustificado con referencia ao valor

de mercado do traballo realizado ou dos servizos prestados.

d) Persoas ou entidades vinculadas co beneficiario, agas que a contratacion se realice de
acordo coas condicidéns normais de mercado e que se obtefia a previa autorizacion do érgano

concedente nos termos que se fixen nestas bases reguladoras.
Oitava.- Xustificacion de fondos e pagamento

1. O Concello, segundo se establece no artigo 8 do Decreto 193/2011, do 6 de outubro, estara
obrigado a xustificar ante a Axencia Turismo de Galicia o cumprimento da finalidade da
subvencion, a realizacion da actividade ou adopcion do comportamento que fundamentou a
sla concesién e o seu custo real, mediante a presentacion dunha conta xustificativa
integrada, con caracter xeneral, pola documentacién que se relaciona a continuacion, e que
incorporard, en todo caso, a certificacion da intervencion ou do 6rgano que tefia
atribuidas as facultades de control da toma de razdn en contabilidade e do cumprimento

da finalidade para a que foi concedida.

2. A xustificacion da execucién das actividades subvencionadas realizarase segundo a
modalidade de conta xustificativa de acordo co disposto no artigo 10 do citado Decreto

193/2011, do 6 de outubro, para o que o concello debera presentar:

a) Certificacion expedida pola Secretaria da entidade local, co visto e prace do/a alcalde/sa ou
presidente/a, relativa & aprobacion polo dérgano competente da conta xustificativa da

subvencion na que se faga constar, como minimo, de forma detallada:

- O cumprimento da finalidade da subvencion.

% Xacobeo 2021

- Os distintos conceptos e contias correspondentes aos gastos totais soportados pola entidade
beneficiaria imputables & actuacidn subvencionada coa seguinte relacion: identificacion do/a
acredor/a, niumero de factura ou documento equivalente, certificacion da obra, importe, data
de emision e data de recofiecemento da obriga polo érgano competente. Salvo disposicion
expresa das bases reguladoras, e sen prexuizo do previsto na letra ¢) deste mesmo artigo, non
sera esixible a remisién dos documentos relacionados no artigo 48.2.b) do Regulamento da
Lei 9/2007, do 13 de xufio, de subvencidns de Galicia, aprobado polo Decreto 11/2009, do 8

de xaneiro.

b) Certificado de taxador/a independente debidamente acreditado/a e inscrito/a no

correspondente rexistro oficial, no caso de adquisicién de bens inmobles.

c) Os documentos acreditativos dos gastos realizados con medios ou recursos propios e a
indicacion, no seu caso, dos criterios de reparticion dos custos Xxerais e/ou indirectos

incorporados na relacion a que se fai referencia na letra a).

d) Unha relacion detallada doutras subvencions, axudas, ingresos ou recursos que financien a
actividade subvencionada procedentes de calquera administracion ou entes publicos ou

privados nacionais ou internacionais, con indicacion do importe e a sta procedencia.

e) De ser 0 caso, 0s tres presupostos que se esixen en aplicacion do artigo 29.3 da Lei 9/2007,

de 13 de xufio, de subvencions de Galicia.
Asi mesmo, deberé achegarse polo Concello:

- Declaracion responsable de atoparse ao corrente no cumprimento das obrigas tributarias e
fronte & Seguridade Social e de non ter pendente de pago algunha outra débeda coa
Administracion publica da Comunidade Auténoma, asi como unha declaracion responsable de
non estar incursa en ningunha das prohibiciéns para obter a condicion de beneficiario,

establecidas no artigo 10 da Lei 9/2007, do 13 de xufio, de subvencions de Galicia, de

conformidade co disposto nos artigos 11 e 13 do regulamento da dita lei, aprobado polo
Decreto 11/2009, do 8 de xaneiro.

- Detalle da documentacion e soportes publicitarios nos que consten a colaboracién da Xunta
de Galicia e do Xacobeo 2021.

- Reportaxe fotografica na que se constate o estado previo ao comezo da obra e o resultado
final unha vez executada a mesma, asi como a colocacion do cartel de obra ao que se fai

referencia na clausula cuarta.

- Indicacion do numero de conta para o ingreso dos fondos e xuntar unha declaracién

responsable da veracidade dos datos relativos a dita conta.

3. De conformidade co artigo 12.3 do Decreto 193/2011, de 6 de outubro, polo que se regula
especialidades nas subvencions as entidades locais galegas, a contratacion das obras ou
equipamentos sera realizada polo concello conforme & normativa vixente en materia de
contratacion do sector puablico, sendo o concello contratante o responsable directo das

consecuencias que dos incumprimentos se puidera derivar.

4. A vista desta documentacion, o 6rgano competente da Axencia Turismo de Galicia,
comprobara a realizacion da actividade e o cumprimento da finalidade da subvencion e, unha
vez comprobado o cumprimento, expedira certificado acreditativo da verificacion realizada e

tramitara o pagamento.

5. A Axencia Turismo de Galicia reservarase o dereito a solicitar toda a documentacion que se

considere precisa en relacion coa xustificacion do obxecto do presente convenio.

6. O prazo para presentar a documentacion xustificativa da subvencion por parte do Concello
remata o 15 de decembro de 2020.

A documentacion correspondente a xustificacion presentarase de forma electronica a través da

sede electronica da Xunta de Galicia (http://sede.xunta.qgal).

Se o investimento xustificado fose menor ao previsto no orzamento estimado contido na
clausula segunda deste convenio e sempre que se cumpra coa finalidade para a que se
concedeu a subvencion, procedera o pagamento da subvencion na contia establecida na
clausula segunda, sempre que se xustifique a mesma. Asi, e de conformidade co disposto no
citado artigo 21.2 do Regulamento da Lei de subvencions de Galicia, s deberd ser
reintegrada (ou, no seu caso, minorada a achega da Axencia) unicamente polo importe que

supere o custo total da actividade.

Non se entenderd incumprida a obriga de xustificacion das actuacions obxecto deste convenio
no caso de variaciéns das contias previstas nas distintas partidas establecidas no orzamento
estimado na clausula segunda, cando obedezan a razéns xustificadas e as actuacions que se
levaran a cabo garden relacion directa co obxecto do presente convenio e se compensen uns
conceptos con outros, conforme ao previsto no artigo 74.2 do Regulamento da Lei 9/2007, do

13 de xufio, de subvencions de Galicia.

Asi mesmo seran compensables entre si as partidas das dias accidns previstas no presente

convenio, cuxo orzamentos estimados se establecen na clausula segunda.

Ao abeiro do disposto no artigo 3 do Decreto 193/2011, do 6 de outubro: “I1. Con cardcter
xeral, considerarase gasto realizado cando se tefia contabilizado o recofiecemento da obriga
polo 6rgano competente da entidade local. As entidades locais beneficiarias estaran
obrigadas a acreditar documentalmente a efectividade dos pagamentos realizados no prazo
maximo de sesenta dias naturais contados a partir da data do ingreso na conta bancaria das

beneficiarias de cada un dos aboamentos das subvenciéns concedidas.

2. Non obstante, no caso de realizarse pagamentos anticipados como financiamento

necesario para poder levar a cabo as actuacions subvencionadas, considerase gasto
17

realizado o que foi efectivamente pagado pola entidade local beneficiaria con anterioridade a
finalizacion do periodo de xustificacion determinado pola normativa reguladora da

subvencion”.
Novena .- Pagamentos anticipados

Poderanse realizar pagamentos anticipados, que suporan entregas de fondos con caracter
previo & xustificacion, como financiamento necesario para levar a cabo as actuacions
inherentes & subvencién, por importe do 100%, de conformidade co disposto no artigo 6.3 do
Decreto 193/2011, do 6 de outubro, polo que se regulan especialidades nas subvencions as
entidades locais galegas, e no artigo 63.4 do regulamento da Lei 9/2007, do 13 de xufio, de
subvencions de Galicia, aprobado polo Decreto 11/2009, do 8 de xaneiro.

Coa solicitude de anticipo, o concello terd que presentar certificacions ou declaracion
responsable de estar ao corrente no cumprimento das obrigas tributarias ou fronte &
Seguridade Social e de non ter pendentes de pago algunha outra débeda coa Administracion
publica da Comunidade Autonoma. Asi mesmo, debe xuntarse declaracion responsable da
obtencion doutras subvencions, axudas, ingresos ou recursos que financien as actividades

subvencionadas.

Conforme ao artigo 65.4.c) do Regulamento da Lei 9/2007, do 13 de xufio, de subvenciéns de

Galicia, o Concello queda exonerado da constitucion de garantia.
Décima.- Reintegro da subvencion

Procedera o reintegro parcial ou total da subvencion nos casos previstos no artigo 33 da Lei
9/2007, do 13 de xufio, de subvenciéns de Galicia e concordantes do Regulamento da Lei de

subvencions de Galicia.

No caso de que se produza exceso das subvencions percibidas de distintas entidades publicas ,
0 Concello debera reintegrar o exceso xunto cos xuros de demora, nos termos que establece o

artigo 23 do citado Regulamento.
Décima primeira.- Comision de seguimento

Para o seguimento do convenio e da sUa execucion asi como para propofier solucions aos
conflitos que poidan xurdir na aplicacion e interpretacion das clausulas do convenio
constituirase unha comision de seguimento que estard integrada por un representante

designado polo concello e por un representante designado pola Axencia Turismo de Galicia.

A actuacién da Comisién de Seguimento axustarase ao establecido nos preceptos basicos da
Lei 40/2015, do 1 de outubro, de réxime xuridico do sector publico, e na Lei 16/2010, de 17
decembro, de organizacion e funcionamento da administracion xeral e do sector publico

autonomico de Galicia.
Décima segunda.- Modificacion do convenio

As modificacions do convenio adoptaranse por acordo expreso e escrito das partes asinantes,

e de acordo cos tramites que esixa a normativa vixente.

Respecto da subvencion concedida pola Axencia Turismo de Galicia, toda alteracion das
condicions tidas en conta para a sta concesion dara lugar & modificacion do convenio, sendo
de aplicacién das previsions ao respecto contidas na Lei 9/2007, do 13 de xufio, e no

regulamento da dita lei.

Ao abeiro do disposto no artigo 7 do Decreto 193/2011, o Concello beneficiario da
subvencion debera presentar a solicitude de modificacion da subvencion concedida cunha
antelacion minima dun mes. A modificacion debera respectar o obxecto da subvencion, as
actividades subvencionadas e evitar actuaciéns deficientes ou incompletas. A solicitude
deberd acompafiar a documentacion establecida no apartado 4 do citado artigo 7:

% Xacobeo 2021

a) Memoria xustificativa, na cal ademais se faga constar que non se desvirtia o proxecto
subvencionado, que non supora unha actuacion deficiente e que se cumpre co obxectivo da

resolucion da concesion.

b) Orzamento ou proxecto modificado.

c) Relacion e identificacion concreta dos cambios introducidos en cadro comparativo.
Décima terceira.- Causas de resolucion

Seran causas de resolucion deste convenio:
- O incumprimento do seu obxecto.
- O incumprimento total ou parcial de calquera das clausulas que nel se establecen.

- O acordo unanime de todos os asinantes.
- A decision xudicial declarativa da nulidade do convenio.
Décima cuarta.- Natureza xuridica, réxime xuridico e xurisdiciéon competente

Este convenio ten natureza administrativa, e queda féra do ambito da Lei 9/2017, do 8 de

novembro, de contratos do sector pablico, que os exclle expresamente o artigo 6.1.

Seralle de aplicacion o réxime determinado pola Lei 9/2007, do 13 de xufio, de subvenciéns
de Galicia; o Decreto 11/2009, do 8 de xaneiro que a desenvolve; o Decreto 193/2011, de 6
de outubro, polo que se regulan especialidades nas subvencions &s entidades locais galegas; 0s
preceptos basicos da Lei 38/2003, do 17 de novembro, xeral de subvencions, e do Real
decreto 887/2006 que a desenvolve; a Lei 1/2016, do 18 de xaneiro, de transparencia e bo
goberno; a Lei 39/2015, do 1 de outubro, do Procedemento Administrativo Comun das

Administracions Publicas; na Lei 40/2015, do 1 de outubro, de Réxime Xuridico do Sector

Pablico, e polas demais normas de dereito administrativo aplicables e, no seu defecto, polas

normas de dereito privado.

As controversias derivadas da aplicacion ou interpretacion do presente convenio seran resoltas
en ultima instancia pola persoa titular da Direccion da Axencia Turismo de Galicia, cuxas
resolucions pofien fin a via administrativa. Sera competente a xurisdicion contencioso-

administravia para resolver na via xurisdicional as citadas controversias.

Décimo quinta.- Publicidade e rexistro do convenio. Consentimento para a publicidade

de datos persoais que figuran no convenio

En cumprimento do disposto no artigos 18 e 20.8 da Lei 38/2003, do 17 de novembro, xeral
de subvencions (LXS en adiante) comunicarase a subscricidn deste convenio & Base de Datos

Nacional de Subvencidns que opera como sistema nacional de publicidade de subvencions.

Segundo o artigo 17 da Lei 1/2016, do 18 de xaneiro, ademais da informacién que debe
facerse publica segundo a normativa basica en materia de transparencia, a Axencia Turismo

de Galicia publicara o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de

transparencia e bo goberno, sobre as obrigas especificas de informacion sobre convenios.

Asemade procederase a inscricion do convenio no Rexistro Publico de Subvenciéns conforme
ao establecido no artigo 16 da Lei 9/2007, do 13 de xufio, e no Decreto 132/2006, do 27 de

xullo.

Coa sinatura do presente convenio as partes asinantes prestan o seu consentimento para incluir
e facer publicos a través do Portal de Transparencia e Goberno Aberto e do rexistro regulado

no Decreto 132/2006, do 27 de xullo, os datos de caracter persoal contidos no convenio.

Décimo sexta.- Proteccion de datos persoais

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/179 (UE) Xeral de
Proteccion de datos (en adiante, RXPD), na Lei Organica 3/2018, do 5 de decembro, de
proteccion de datos persoais e garantia dos dereitos dixitais (en adiante, LOPDGDD) e demais

normativa concordante.

Os datos persoais das persoas fisicas asinantes do Convenio seran tratados polos asinantes
unicamente para a adecuada formalizacion e desenvolvemento do mesmo e en base ao
disposto no artigo 6.1 b) do RXPD.

Décimo sétima.- Vixencia

Este convenio entrara en vigor na data da sua sinatura e tera vixencia ata o0 31 de decembro de
2020.

Décimo oitava.- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo
comun das administracions publicas, os colectivos que estan obrigados a relacionarse a través
de medios electrénicos coas administracion publicas, e polo tanto, a recibir notificacions por
canles electrénicas son: as persoas xuridicas, as entidades sen personalidade xuridica, 0s
colexios profesionais, 0s que representen un interesado que estea obrigado a relacionarse
electronicamente coa Administracion e, os empregados das administracions publicas para os

tramites que realicen con elas por razon da stia condicion de empregado publico.

As notificacions realizaranse s6 por medios electronicos a traves do Sistema de Notificacion
Electronica de Galicia Notifica.gal (https://notifica.xunta.gal). Para poder acceder a unha

notificacion electronica, o interesado debera contar cun certificado electrénico asociado ao

Cargo: Alcaldesa-Presidenta (Concello de Lousame)

Asinado por: VILLAVERDE PAIS, MARIA TERESA
Data e hora: 25/09/2020 14:01:49

Verificacion: https://sede.xunta.gal/cve

= CVE: YbKTJILnh7

of

XA XUNTA i
% 3 DE GALICIA palcla

NIF que figure como destinatario da notificacion (persoa fisica ou xuridica). Asi mesmo, o0

interesado pode autorizar a calquera outra persoa a acceder ao contido das suas notificacions.

E en proba de conformidade de canto antecede, asinan este documento na data da sinatura

dixital.

Pola Axencia Turismo de Galicia Polo Concello de Lousame
O presidente de Turismo de Galicia A alcaldesa-presidente
Alfonso Rueda Valenzuela Maria Teresa Villaverde Pais

